
ФОНД ЗА ЗДРАВСТВЕНО ОСИГУРУВАЊЕ НА МАКЕДОНИЈА

Врз основа на член 25, член 28, член 54 став 1 точка 10, член 56 став 1 точка 3, член 69  
и член 70  од Законот за здравственото осигурување (“Сл.весник на РМ“ бр. 25/2000, 
34/2000, 96/2000, 50/2001, 11/2002, 31/2003, 84/2005, 37/2006, 18/2007, 36/2007, 82/2008, 
98/2008, 6/2009, 67/2009, 50/10, 156/10, 53/11, 26/12, 16/13, 91/13, 187/13, 43/14, 44/14, 
97/14, 112/14, 113/14, 188/14,  20/15, 61/15, 98/15, 129/15, 150/15, 154/15, 192/15, 217/15, 
27/16, 37/16, 120/16 ,142/16 и 171/2017), Управниот одбор на Фондот за здравствено 
осигурување на Македонија на седницата одржана на 1 декември 2017 година, донесе

ПРАВИЛНИК ЗА ИЗМЕНУВАЊЕ  И ДОПОЛНУВАЊЕ НА ПРАВИЛНИКОТ ЗА 
НАЧИНОТ НА КОРИСТЕЊЕ, ПРИСТАП, ИЗДАВАЊЕ, ЧУВАЊЕ И ЗАШТИТА НА 

ПОДАТОЦИТЕ ОД ИНФОРМАЦИОНИОТ СИСТЕМ НА ФЗОМ ДОСТАПНИ НА 
ВЕБ ПОРТАЛОТ

Член 1
Во Правилникот за начинот на користење, пристап, издавање, чување и заштита на 

податоците од информациониот систем на ФЗОМ достапни на веб порталот („Службен 
весник на Република Македонија“ бр. 57/2013, 88/2013, 172/2013, 156/2014 и 191/2015 
година), на крајот на насловот се додаваат зборовите: “и ДСГ групер“

Член 2
 Член 1 се менува и гласи: 
“Во Правилникот за начинот на користење, пристап, издавање, чување и заштита на 

податоците од информациониот систем на ФЗОМ достапни на веб порталот, се пропишува 
начинот на користење, пристап, издавање, чување и заштита на податоците од 
информациониот систем на Фондот за здравствено осигурување на Македонија (во 
понатамошниот текст Фондот) достапни преку Веб порталот и груперот за дијагностичко 
сродни групи (во понатамошниот текст ДСГ групер), како и начинот на издавање, 
формата и содржината на обрасците во кои се содржани податоците кои се издаваат преку 
Веб порталот и  ДСГ груперот на Фондот.“

Член 3

Во член  2 по ставот 2 се додава нов став 3 кој гласи:
“ДСГ груперот се користи за евидентирање и фактурирање на здравствените услуги во 

здравствените установи од болничката здравствена заштита.“

Член 4
Во член 6 по ставот 3 се додава нов став 4 кој гласи:
“По создавање на технички услови, услугите од став 3 од овој член ќе можат да се 

потпишуваат со валиден квалификуван дигитален сертификат на овластено лице.“

Член 5
Во членот 10 по зборовите: “Веб портал“ се додаваат зборовите:  “и  ДСГ груперот“

Член 6
Во член 14 став 1 се бришат зборовите: “само за осигурени лица кои имаат подигнато 

ЕЗК.“
Во член 14 по ставот 5 се додаваат два нови става 6 и 7 кои гласат:
“По исклучок ако лицата вработени во здравствената установа односно ортопедска куќа 

не поседуваат активна ЕЗК тогаш корисниците можат да овластат со полномошно 
заверено на нотар друго полнолетно и деловно способно лице во нивно име и за нивна 
сметка да поднесува електронски фајлови за финансиска документација преку веб 
порталот на Фондот и истите електронски да ги потпишува преку користење на 
дигиталниот сертификат од  неговата електронска здравствена картичка. Фактурата во 
хартиена форма доставена до Фондот како документ за плаќање треба да биде потпишана 
од овластеното лице на здравствената установа или ортопедска куќа. Формата и 
содржината на полномошното - образецот ЕЛ-ПО и изјава за заштита на податоците од 
електронските фајлови за финансиска докуменатција - образец ЕЛ- ИЗ  се  составен дел од 
овој правилник“.

По создавање на технички услови, сите услуги од овој член ќе можат да се 
потпишуваат со валиден квалификуван дигитален сертификат на овластено лице.“

Член 7
По членот 15 се додава нов наслов  и  два нови члена 15-а и 15-б кои гласат:

“Начин на користење и заштита на податоците од ДСГ групер

Член 15-а
Податоците од информациониот систем на Фондот достапни преку ДСГ груперот се 

издаваат во електронска форма.
Барањата за најава на ДСГ груперот за овластени лица од здравствените установи се 

врши во централната служба на Фондот. 
Формата и содржината на барањето од став 1 е образецот ЕЛ-ДСГ кој е составен дел од 

овој правилник.

Член 15-б

ДСГ груперот ќе го користат овластени лица од здравствените установи од болничката 
здравствена заштита.

Податоците достапни преку ДСГ груперот на Фондот, корисниците можат да ги 
користат само за намената за која се издадени.

Податоците од ДСГ груперот, корисниците не смеат да ги умножуваат, менуваат, 
обработуваат, јавно да ги објавуваат и да ги даваат на употреба на други лица.

Податоците од информациониот систем на Фондот достапни преку ДСГ груперот кои 
заинтересираните корисници ги добиваат со непосредно електронско поврзување, се во 
форма на информација и остварување на некои права од задолжителното здравствено 
осигурување, по точно дефинирани процедури.

Личните податоци, односно податоците за ЕМБГ на лицата запишани во 
информациониот систем на Фондот преку ДСГ груперот се издаваат само по нивно 
барање, лично или преку од нив ополномоштено лице, како и во другите случаи 
определени со закон.“



Службен весник на РМ, бр.  од 184 од 15.12.2017 година

3 од 8

Член 8
По членот 16 се додава нов член 16-а кој гласи:

“Член 16-а
Сите овластувања издадени на лица кои не се вработени во здравствената установа или 

ортопедска куќа за потпишување на придружната финансиска документација во 
електронска форма, а кои се однесуваат за потпишување со валиден сертификат од ЕЗК ќе 
престанат да важат по обезбедување на технички услови за користење на квалификуван 
дигитален сертификат.“

Член 9
Овој Правилник влегува во сила со денот на објавувањето во „Службен весник на 

Република Македонија“, а ќе се објави по добивање на согласност од министерот за 
здравство.

Бр. 02-16558/9 Претседател
4 декември 2017 година на Управен одбор,

Скопје д-р Фатмир Меџити, с.р.

